
cefte grande peau de loup marin pour t’enuelopper
dedans, & te traifner en ta maifon: fi tu es malade,
prends courage, ie ne t’abandonneray point. Ils s’en
reuindrent a2 la maifon le mieux qu’ils peurent:
noftre Pierre courrut deuant apporter les nouuelles:
Nous enuoyafmes vifte vn gargon auec vne bouteille
de cidre, & du pain, pour leur donner courage. Le
vent leur donnoit {i violemment en face, qu’ils furent
contraints de laiffer leurs traifnes 2 trois lieués de
Kebec, on les renuoya querir le iour fuiuant. Les
Pere qui n’eftoit malade que de foibleffe & de trauail,
ayant trouué le repos, fe remit incontinent.

Voila, mon Reuerend Pere, vn efchantillon de ce
qu’il faut fouffrir courant apres les Sauuages, ce qu’il
faut faire neceffairement fi on les [92] veut ayder a fe
fauuer: Et partant que, V. R. voye s’il luy plaift qui
feront ceux qu’elle deftinera pour cefte miffion. On
ne fouffre point ces incommoditez demeurant dans la
maifon, tout ce qu'on y endure eft tolerable: mais
quand il faut deuenir Sauuage auec les Sauuages, il
faut prendre fa vie, & tout ce qu’on a, & le ietter a
1I’abandon, pour ainfi dire, {fe contentant d’vne croix
bien groffle & bien pefante pour tout richeffe. Il eft
bien vray que Dieu ne fe laiffe point vaincre, & que
plus on quitte, plus on trouue: plus on perd, plus on
gaigne: mais Dieu fe cache par fois, & alors le Calice
eft bien amer.

Vne chofe me {emble plus qu’intolerable, c’eft
qu’'on eft pefle-mefle, fille, femme, homme, gargds
tous enfemble dans vn trou enfumé; & plus on s’a-
uance en la cognoiffance [93] de la langue, plus on
entend de falatés. Dieu veuille que les yeux n’en
foient point offenfez, on me dit que non. Ie ne pen-




